
   Ан кĕттер!

   Василий Шихранов | Сăвă

   Вăркăш çилĕ мана ачашларĕ

Мамăк пек сĕртĕнсе питĕмрен.

Вăрттăн çеç сан ятна пăшăлтатрĕ...

— Савнă тус! Ăçтарах-ши çӳрен!?



Тӳперен çăлтăрсем куç хĕсеççĕ,

Сывлăмпа кĕмĕлленчĕ çаран.

Яш-хĕрсем вăйăра кĕр-кĕрлеççĕ...

— Хаклă çыннăм, хăçан таврăнан?



Эп пĕччен ларнине уйăх курчĕ,

Çутатасшăн пулас сан çулна.

— Эс ăçта-ши, савни, ах, мĕн пулчĕ?

Ма хăвартăн пĕччен хăв тусна?



Çитейсем ман пата, савнă тусăм,

Тӳпери çăлтăрсем сӳниччен.

Юрататăп сана, хура куçăм!

Пит кичем-çке мана пĕр-пĕччен!

  